
U cilju promociju zelenih, 
ekološki prihvatljivih 
vidova transporta, gru-
pa od oko 20 osoba, na 

čelu s Matejom Zakonjšek, direkto-
rom Stalnog tajništva Transportne 
zajednice, i predstavnika Europske 
komisije, u subotu su vlakom stigli iz 
Sarajeva u Mostar, a potom vožnju 
do Čapljine nastavili električnim 
biciklima. 

Duga, skupa i neodrživa putovanja
- U Mostar smo došli s ciljem pro-

micanja održivih načina transporta 
te smanjenja zagađenja, čime se 

može unaprijediti zdravlje građana 
zemalja Zapadnog Balkana, kazao 
je po dolasku u Mostaru Zakonjšek, 
koji smatra da će do 2050. godine 
emisije zagađenja biti udvostručene, 
pa su problem velikih klimatskih 
promjena detektirali i donositelji od-
luka, lokalne vlasti. On je podsjetio je 
da je s tim ciljem u Sarajevu održan 
dvodnevni Samit zelene mobilnosti 
kako bi potaklo raspravu, razmijeni-
lo znanja i podiglo svijest o razvoju 
održive, digitalne, otporne i ekološki 
prihvatljive transportne infrastruk-
ture i poslovanja. 

U okviru Samita, potpisana je 
i Deklaracija održive mobilnosti, a 
kojom su se vlasti iz regije obveza-
le razvijati te načine transporta u 
čitavoj regiji i sukladno europskim 
politikama. Veleposlanik Slovenije 
u BiH Damijan Seder istaknuo je da 
je, obzirom na napredak transporta, 

regionalna komunikacija i dalje loša. 
- Dugo se putuje, skupo je, i putuje 

se na neodrživ način te je, u tom smi-
slu, nakana pronaći najbolje rješenje, 
rekao je Seder.

Prijetnja od masovnog turizma
U ime Grada Mostara izaslanstvo 

su dočekali Slaviša Kovačević, na-
čelnik Odjela za organizaciju, pravne 
poslove, opću upravu, civilnu zaštitu 
i vatrogastvo Grada Mostara, direk-
tor Zračne luke Mostar Marko Đuzel 
i direktorica Turističke zajednice 
Grada Mostara Elvira Dilberović. 

- Mi, koji živimo ovdje, nismo 
svjesni koliku prijetnju može izazvati 
masovni turizam u našoj zemlji. Sto-
ga moramo podizati svijest i brinuti o 
tome kako zaštiti, ne samo prirodne 
ljepote, već i kulturno blago i sve ono 
što predstavlja kulturnu atrakciju 
za turiste koji dolaze u posjet BiH. 
Održivi transport je jedan od načina 
da počnemo sustavno skrbiti, koliko 
možemo i koliko dozvoljavaju ljudski 
i financijski resursi, navela direk-
torica Turističke zajednice Grada 
Mostara Dilberović.

Kako je poručeno sa sarajevskog 
Samita zelene mobilnosti, cilj je 
da građani do 2030. godine imaju 
mogućnost koristiti ekološki javni 
prijevoz, tramvaje, trolejbuse, vlak i 
električne autobuse. U tom kontek-
stu, sudionici samita čiji su organi-
zatori Stalno tajništvo Transportne 
zajednice i Savezno ministarstvo 
za ekonomsku saradnju i razvoj 
Njemačke (BMZ), su razgovarali o 
planovima kako to dodatno poboljša-
ti. U okviru samita predstavljeni su i 
inovativni parkinzi za bicikla, koji su 
dar organizatora Samita građanima 
Sarajeva s ciljem promicanja bici-
klizma kao održivog načina urbane 
mobilnosti.

OBAVJEŠTENJE O RASPISIVANJU JAVNOG OGLASA

Općina Stari Grad Sarajevo, putem Stručne službe kabineta Općinskog načelnika, 
obavještava da je dana 10.06.2024. godine, raspisan Javni oglas za prijem namještenika u 
radni odnos na neodređeno vrijeme.
Javni oglas ostaje otvoren 15 (petnaest) dana od dana posljednje objave u dnevnim 
listovima.
Kompletan tekst javnog oglasa sa detaljnim uslovima i načinom prijave dostupan je na 
zvaničnoj web stranici www.starigrad.ba.
                                    
Broj: 01-34-4191/24  
Sarajevo, 10.06.2024. godine

Stručna služba kabineta Općinskog načelnika

Promicanje ekološki prihvatljivih vidova transporta

Promotori zelene mobilnosti do Mostara vlakom, 
ka Čapljini nastavili električnim biciklima

Vijesti...

U 
Federaciji BiH, 13. lip-
nja na snagu stupaju 
nova pravila za puše-
nje u zatvorenim jav-
nim i ugostiteljskim 

objektima, za čija su kršenja pred-
viđene novčane kazne od 100 KM za 
fizička lica. Pušenje će u potpunosti 
biti zabranjeno u objektima manjim 
od 50 metara četvornih u kojima se 
služi hranu i piće. 

Uvjeti i iznimke od opće zabrane pušenja
Pravilnikom o zabrani puše-

nja, propisani su uvjeti za posebne 
prostore za pušenje zatvorenim 
javnim i ugostiteljskim objektima, uz 
definiranje iznimki od opće zabrane 
pušenja u FBiH. Prema Pravilniku, 
vlasnici ugostiteljskih objekata koji 
žele dozvoliti pušenje u određenim 
prostorijama morat će se pridržavati 
strogih propisa. Na ulazu u dijelove 
u kojima je to dozvoljeno, morat će 
postaviti jasne oznake da je puše-
nje dozvoljeno, ali i da je štetno po 
zdravlje, kao i da je zabranjen ulazak 
i boravak osoba mlađih od 18 go-
dina. U objektima i zonama gdje je 
zabranjeno pušenje nije zabranjeno 
korištenje tehnologije zagrijavanja 
duhana. 

Vlasnici objekata površine do 50 
metara četvornih u kojima se služi 

samo piće mogu odlučiti hoće li će 
objekt biti pušačkog ili nepušačkog 
tipa a, dozvole li pušenje, prostor će 
morati biti opremljen sustavom ven-
tilacije i filtracije zraka te uređajem 
za mjerenje i prikazivanje podataka 
o potpritisku. Kada su u pitanju 
objekti veći od 50 metara četvornih u 
kojima se služi samo piće ili se, osim 
pića, u njima služi i hranu, obvezne 
su mjere koje, među ostalim, uklju-
čuju fizičko odvajanje prostora za 
pušenje koji ne smije biti manji od 10 
metara četvornih niti veći od 20% od 
ukupne površine prostora, te opre-
manje prostora sustavom ventilacije 
i filtracije zraka. 

Pravilnik propisuje da sobe za 
pušenje u zdravstvenim ustanovama, 
ustanovama za palijativnu njegu, 
njegu starijih osoba i ustanovama za 
izdržavanje kazne, moraju ispunja-
vati specifične uvjete, među kojima 
da prostorija za pušenje mora biti 
potpuno zatvorena i fizički odvojena 
od nepušačkih zona. 

Vlasnicima ugostiteljskih objeka-
ta bilo je ostavljeno razdoblje od šest 
mjeseci za prilagođavanje poslovanja 
sukladno Pravilniku, a za njegovo kr-
šenje nakon tog perioda pravna lica 
suočit će se s kaznama u rasponu od 
2.000 do 5.000 KM, dok odgovorna 
lica mogu biti kažnjena u rasponu od 
300 do 1.000 KM. Federalni Zakon o 
kontroli i ograničenoj upotrebi duha-
na i ostalih duhanskih proizvoda za 
pušenje donesen je prije gotovo dvije 
godine, a 13. lipnja, kada počinje 
primjena pravilnika koji je donijelo 
Federalno ministarstvo zdravstva, 
zvanično će stupiti na snagu.

Federacija Bosne i Hercegovine

Nova pravila 
za pušenje u 
ugostiteljskim 
objektima


